
	1. Նախագծի հավելվածի 1․1 կետի 3-րդ ենթակետի 5-րդ սյունակի «Բնապահպանական» բառն անհրաժեշտ է փոխարինել «Բնապահպանության» բառով, նկատի ունենալով, որ «Պետական կառավարման համակարգի մարմինների մասին» օրենքի 4-րդ հոդվածի 2-րդ մասի համաձայն՝ Կառավարությանը ենթակա տեսչական մարմիններն են՝ (․․․) Բնապահպանության և ընդերքի տեսչական մարմինը (․․․)։
	Ընդունվել է։

	2․ Նախագծի հավելվածի 2․8 կետով նախատեսվել է իրականացնել՝ Սևանա լճի շրջակայքում ջրածածկման ենթակա տարածքներում ջրի տակ մնացած շինությունների ու ենթակառուցվածքների ապամոնտաժման և թափոնների մաքրման 1901.5մ բացարձակ նիշից ներքև գտնվող ապօրինի կառուցված և տիրազուրկ շենք-շինությունների ապամոնտաժման աշխատանքներ՝ համապատասխան ֆինանսավորման առկայության դեպքում, որի կատարման պատասխանատու է ճանաչվել (նշվել)՝ ինքնակամ կառուցված շենք-շինությունների սեփականատերերը, իսկ համակատարող՝ ՀՀ շրջակա միջավայրի նախարարությունը։
ՀՀ քաղաքացիական օրենսգրքի 188-րդ հոդվածի 1-ին մասի համաձայն՝ ինքնակամ կառույց է համարվում օրենքով և այլ իրավական ակտերով սահմանված կարգով այդ նպատակի համար չհատկացված հողամասում կամ առանց թույլտվության կամ թույլտվությամբ սահմանված պայմանների կամ քաղաքաշինական նորմերի և կանոնների էական խախտումներով կառուցված կամ վերակառուցված կամ տեղադրված շենքը, շինությունը կամ այլ կառույցը:
Նույն հոդվածի 3-րդ մասի համաձայն՝ հողամասի սեփականատերն իրավունք ունի քանդելու իր հողամասում գտնվող ինքնակամ կառույցը՝ առանց դատարան դիմելու: Պետական կամ համայնքային սեփականություն հանդիսացող հողամասում գտնվող ինքնակամ կառույցի քանդման (ապամոնտաժման) մասին որոշում կայացնում են օրենքով սահմանված իրավասու մարմինները:
ՀՀ կառավարության 2006 թվականի մայիսի 18-ի N 912-Ն որոշման հավելվածի   33-րդ կետի համաձայն՝ համայնքի ղեկավարը սեփական նախաձեռնությամբ ընդունում է որոշում պետական կամ համայնքային սեփականություն հանդիսացող հողամասերում գտնվող ինքնակամ կառույցներն օրինականացնելու կամ քանդելու մասին։
 «Քաղաքաշինության մասին» օրենքի 26-րդ հոդվածի 3-րդ մասի «զ» կետի համաձայն՝ տեսչական մարմինը կայացնում է համայնքի վարչական սահմաններում գտնվող պետական սեփականություն հանդիսացող հողամասում ինքնակամ կառույցի քանդման (ապամոնտաժման) մասին վարչական ակտ, եթե համայնքի ղեկավարը տեսչական մարմնի կայացրած՝ խախտումները վերացնելու վերաբերյալ ուժի մեջ մտած վարչական ակտում նշված ժամկետում չի կայացրել համայնքի վարչական սահմաններում գտնվող պետական սեփականություն հանդիսացող հողամասում ինքնակամ կառույցի քանդման (ապամոնտաժման) մասին որոշում կամ իր լիազորությունների շրջանակներում չի ապահովել ինքնակամ կառույցի քանդման (ապամոնտաժման) մասին որոշման կատարումը։ Սույն կետով սահմանված դեպքում ինքնակամ կառույցն իրականացրած անձի անհայտ լինելու դեպքում որպես վարչական ակտի հասցեատեր հանդես է գալիս համապատասխան համայնքը:
Համայնքի վարչական սահմաններում գտնվող պետական սեփականություն հանդիսացող հողամասում ինքնակամ կառույցի քանդման (ապամոնտաժման) մասին տեսչական մարմնի կայացրած վարչական ակտը սույն պարբերությամբ նախատեսված առանձնահատկությունների հաշվառմամբ ներկայացվում է հարկադիր կատարման՝ «Վարչարարության հիմունքների և վարչական վարույթի մասին» Հայաստանի Հանրապետության օրենքի 13-րդ գլխով նախատեսված՝ հանրային իրավական դրամական պահանջների հարկադիր կատարման կանոններով, այնքանով, որքանով դրանք իրենց էությամբ կիրառելի են սույն պարբերությամբ սահմանված վարչական ակտը կատարման ներկայացնելու նկատմամբ: Սույն պարբերությամբ սահմանված վարչական ակտը կատարման է ներկայացվում ուժի մեջ մտնելուց հետո՝ մեկամսյա ժամկետում՝ նշելով նաև քանդման (ապամոնտաժման) ենթակա ինքնակամ կառույցի գտնվելու վայրի հասցեն և վարչական ակտն ուժի մեջ մտնելու տարին, ամիսը և ամսաթիվը:
Հիմք ընդունելով վերը նշված օրենսդրական կարգավորումներն ու հաշվի առնելով, որ հիշատակված իրավանորմերի համաձայն՝ ինքնակամ կառույցը քանդելու (ապամոնտաժելու) իրավունքը վերապահված է հողամասի սեփականատիրոջը, իսկ պետական կամ համայնքային սեփականություն հանդիսացող հողամասում գտնվող ինքնակամ կառույցը քանդելու (ապամոնտաժելու) մասին վարչական ակտ կայացնելու լիազորությունը՝ համայնքի ղեկավարին, ինչպես նաև տեսչական մարմնին՝ «Քաղաքաշինության մասին» օրենքի 26-րդ հոդվածի 3-րդ մասի «զ» կետով նախատեսված դեպքերում, առաջարկում եմ Նախագծի հավելվածի 2․8 կետի 4-րդ սյունակում նշված «Ինքնակամ կառուցված շենք-շինությունների սեփականատերեր» բառերը փոխարինել «Ինքնակամ կառուցված շենք-շինություններով զբաղեցված հողամասերի սեփականատերեր» բառերով, նկատի ունենալով, որ ինքնակամ կառուցված շենք-շինությունները չունեն սեփականատեր։ Միևնույն ժամանակ նույն սյունակում լրացնել «Սևան համայնք, ՀՀ քաղաքաշինության, տեխնիկական և հրդեհային անվտանգության տեսչական մարմին» բառերը, իսկ 7-րդ սյունակում «սեփականատերերի միջոցների հաշվին,» բառերից հետո լրացնել «պետական կամ համայնքային սեփականություն հանդիսացող հողամասում գտնվող ինքնակամ կառուցված շենք-շինությունների և» բառերը։ 
	Ընդունվել է։

	3․ Նախագծի հավելվածի 2․15 կետով նախատեսվել է իրականացնել էնդեմիկ և հազվագյուտ ձկնատեսակների վերարտադրության ապահովում, մանրաձկան բացթողում և սիգի ձվադրման շրջանում որսի արգելում, որի շրջանակներում սակայն, որպես համակատարող ճանաչվել (նշվել) են  Գեղարքունիքի մարզպետի աշխատակազմը  և ՀՀ գիտությունների ազգային ակադեմիան, մինչդեռ «Կենդանական աշխարհի մասին» օրենքի 32-րդ հոդվածի 1-ին մասի համաձայն՝ կենդանական աշխարհի մասին օրենսդրության պահանջների կատարման վերահսկողությունն օրենքով սահմանված կարգով իրականացնում է բնապահպանության ոլորտում վերահսկողություն իրականացնող տեսչական մարմինը:
«Բնապահպանական վերահսկողության մասին» օրենքի 4-րդ հոդվածի 1-ին մասի 1-ին պարբերության համաձայն՝ բնապահպանական վերահսկողությունը՝ Հայաստանի Հանրապետության օրենքներով և սույն օրենքով սահմանված կարգով բնապահպանության ոլորտում վերահսկողություն իրականացնող տեսչական մարմնի (տեսուչի) կողմից իրականացվող գործառույթ է, որը նպատակաուղղված է շրջակա միջավայրի՝ մթնոլորտի, ջրերի, հողերի, կենդանական ու բուսական աշխարհի, ներառյալ` անտառների ու բնության հատուկ պահպանվող տարածքների և ընդհանուր օգտագործման ընդերքօգտագործման ընթացքում շրջակա միջավայրի վրա ազդեցության տարածքների (ծառեր, թփեր, զբոսայգիներ և այլ կանաչ գոտիներ) պահպանության, դրանց վերականգնման, (․․․) Հայաստանի Հանրապետության օրենսդրությամբ սահմանված այլ նորմերի կատարմանը։
Հաշվի առնելով այն հանգամանքը, որ կենդանական աշխարհի մասին օրենսդրության պահանջների կատարման նկատմամբ վերահսկողությունը, վերոնշյալ իրավանորմի հիմքով, վերապահված է բնապահպանության ոլորտում վերահսկողություն իրականացնող տեսչական մարմնին, առաջարկում եմ Նախագծի հավելվածի 2․15 կետի 5-րդ սյունակում «(համաձայնությամբ)» բառից հետո լրացնել «Բնապահպանության և ընդերքի տեսչական մարմին» բառերը։
	Ընդունվել է։

	4․ Նախագծի հավելվածի 2․16 կետով նախատեսվել է իրականացնել պարկի տարածքի բնական էկոհամակարգերի, լանդշաֆտային ու կենսաբանական բազմազանության, գենոֆոնդի, բնության ժառանգության պահպանություն, վերարտադրություն, գիտական ուսումնասիրություններ և շրջակա միջավայրի դիտանց, որի համակատարող է ճանաչվել (նշվել), ի թիվս այլնի, բնապահպանության և ընդերքի տեսչական մարմինը։
«Բնապահպանական վերահսկողության մասին» օրենքի 7-րդ հոդվածի համաձայն՝ բնապահպանական վերահսկողության իրականացումն ապահովում են Հայաստանի Հանրապետության կառավարությունը և բնապահպանության ոլորտում վերահսկողություն իրականացնող տեսչական մարմինը։
Նույն օրենքի 23-րդ հոդվածի 1-ին մասի համաձայն՝ բնապահպանական վերահսկողությունն իրականացվում է ստուգումների, դիտարկումների  և ուսումնասիրությունների միջոցով:
Նկատի ունենալով, որ հիշատակված օրենքով Բնապահպանության և ընդերքի տեսչական մարմնին, վերահսկողական գործառույթների շրջանակներում, դիտանց իրականացնելու լիազորություն վերապահված չէ, իսկ ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, առաջարկում եմ Նախագծի հավելվածի 2․16 կետի 5-րդ սյունակից հանել «Բնապահպանական և ընդերքի տեսչական մարմին» բառերը։
	Ընդունվել է։


	2. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	20.09.2023թ.

	
	N 02/12.6/32568

	1. Նախագծի 1-ին կետով սահմանվող հավելվածի 2.20 կետի ժամկետ սյունակում բացակայում է համապատասխան ժամկետի նշումը:
	Ընդունվել է։


	Նախագծի հավելվածից բացակայում են «Սևանա լճի մասին» օրենքի 13-րդ հոդվածի 3-րդ մասի գ) և դ) կետերին վերաբերող համապատասխան դրույթները, մասնավորապես՝
 գ) Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով, 
դ) Սևանա լճի և նրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակները և արդյունագործական որակի բնութագրերը` ամսական կտրվածքով
	Չի ընդունվել
 Տարեկան ծրագրի 2.14 և 2.17 կետերով ներառնված են հիշյալ միջոցառումները, իսկ «Հանձնարարականի կատարվելիք աշխատանքների և միջոցառումների համառոտ նկարագիրը» սյունակում նշված է այդ միջոցառումների կատարման  առանձնահատկությունը։ Մասնավորապես,   «Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով» միջոցառման իրականացման առանձնահատկությունը պայմանավորված է այն հանգամանքով, որ գալիք տարվա Տարեկան ծրագիրը հաստատվում է ընթացիկ տարվա սեպտեմբեր-հոկտեմբեր ամսին, իսկ այս միջոցառման կատարման համար հիմք են ընդունվում յուրաքանչյուր տարի մինչև ապրիլ-մայիս ամիսներին համապատասխան ջրօգտագործողների կողմից ներկայացված հայտերը։ Գյուղատնտեսական մշակաբույսերի ոռոգման համար գործող նորմատիվային պահանջներին համապատասխան, կազմվում է ջրթողումների և անվերադարձ ջրառի պլան-ժամանակացույց և ներկայացվում է շրջակա միջավայրի նախարարություն (ապրիլ-մայիս), ինչից հետո կատարվում է համապատասխան լրացում Տարեկան ծրագրում՝ ապահովելով 2.14 կետի կատարումը։ 
 Նույն սկզբունքով է իրականացվում նաև Սևանա լճի և դրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակներն, արդյունագործական որսի ժամկետները հաստատելու վերաբերյալ միջոցառումը, քանի որ այս միջոցառման էլ համար հիմք են հանդիսանում ընթացիկ տարվա ավարտին ձեռք բերվող «Սևանա լճում և դրա ջրահավաք ավազանում ձկան և խեցգետնի պաշարների հաշվառում» միջոցառման ամփոփ արդյունքները։ Տվյալների ձեռքբերումից հետո իրականացվում է լրացում Տարեկան ծրագրում նաև այս մասով:  
 Յուրաքանչյուր տարվա տարեկան ծրագիրը հաստատվում է սեպտեմբեր ամսին, մինչդեռ նշյալ միջոցառումների տվյալները ձեռք են բերվում ավելի ուշ։ Այս հանգամանքով պայմանավորված տարելան ծրագրում ներառվում է միջոցառումները և նախատեսվում տվյալները լրացնել համապատասխան տեղեկատվության առկայության պարագայում։

	3.Վարչապետի աշխատակազմի իրավաբանական վարչություն
	20.09.2023թ.

	
	N 02/12.6/32568

	Համաձայն «Սևանա լճի մասին» օրենքի 13-րդ հոդվածի 3-րդ մասի՝ տարեկան ծրագիրը ներառում է նաև.
գ) Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով, 
դ) Սևանա լճի և նրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակները և արդյունագործական որակի բնութագրերը` ամսական կտրվածքով: 
Մինչդեռ՝ նախագծի հավելվածում վերոնշյալ տվյալները բացակայում են։ Հետևաբար, նախագծի հավելվածով առաջարկվող համապատասխան դրույթները չեն համապատասխանում օրենսդրական կարգավորմանը:

	Չի ընդունվել
[bookmark: _GoBack]Տարեկան ծրագրի 2.14 և 2.17 կետերով ներառնված են հիշյալ միջոցառումները, իսկ «Հանձնարարականի կատարվելիք աշխատանքների և միջոցառումների համառոտ նկարագիրը» սյունակում նշված է այդ միջոցառումների կատարման  առանձնահատկությունը։ Մասնավորապես,   «Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով» միջոցառման իրականացման առանձնահատկությունը պայմանավորված է այն հանգամանքով, որ գալիք տարվա Տարեկան ծրագիրը հաստատվում է ընթացիկ տարվա սեպտեմբեր-հոկտեմբեր ամսին, իսկ այս միջոցառման կատարման համար հիմք են ընդունվում յուրաքանչյուր տարի մինչև ապրիլ-մայիս ամիսներին համապատասխան ջրօգտագործողների կողմից ներկայացված հայտերը։ Գյուղատնտեսական մշակաբույսերի ոռոգման համար գործող նորմատիվային պահանջներին համապատասխան, կազմվում է ջրթողումների և անվերադարձ ջրառի պլան-ժամանակացույց և ներկայացվում է շրջակա միջավայրի նախարարություն (ապրիլ-մայիս), ինչից հետո կատարվում է համապատասխան լրացում Տարեկան ծրագրում՝ ապահովելով 2.14 կետի կատարումը։ 
Նույն սկզբունքով է իրականացվում նաև Սևանա լճի և դրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակներն, արդյունագործական որսի ժամկետները հաստատելու վերաբերյալ միջոցառումը, քանի որ այս միջոցառման էլ համար հիմք են հանդիսանում ընթացիկ տարվա ավարտին ձեռք բերվող «Սևանա լճում և դրա ջրահավաք ավազանում ձկան և խեցգետնի պաշարների հաշվառում» միջոցառման ամփոփ արդյունքները։ Տվյալների ձեռքբերումից հետո իրականացվում է լրացում Տարեկան ծրագրում նաև այս մասով:  
Յուրաքանչյուր տարվա տարեկան ծրագիրը հաստատվում է սեպտեմբեր ամսին, մինչդեռ նշյալ միջոցառումների տվյալները ձեռք են բերվում ավելի ուշ։ Այս հանգամանքով պայմանավորված տարելան ծրագրում ներառվում է միջոցառումները և նախատեսվում տվյալները լրացնել համապատասխան տեղեկատվության առկայության պարագայում։



